
 Հավանություն տալ «Պետական կենսաթոշակների մասին» Հայաստանի Հանրա​պե​տու​թյան օրենքում փոփոխություն կատարելու մասին» Հայաստանի Հան​րա​պե​տու​թյան օրենքի նախագծի վերաբերյալ Հայաստանի Հանրապետության կա​ռա​վարության եզրակա​ցու​թյան նախագծին և այն սահմանված կարգով ներկայացնել Հա​յաս​տա​նի Հանրապե​տու​թյան Ազգային ժողով:

պարոն  ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան


Ձեզ ենք ներկայացնում Հայաստանի Հանրապետության կառավարության եզրա​կա​ցու​թյունը Հայաստանի Հանրապետության Ազգային ժողովի պատգամավորներ Աղվան Վարդանյանի, Վահան Հովհաննեսյանի, Արծվիկ Մինասյանի և Արմեն Բաբայանի՝ օրենս​դրական նախաձեռնության կարգով ներկայացրած «Պետական կենսաթոշակների մա​սին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (Պ-078-06.09.2012-ՍՀ-010/0) վերաբերյալ:

Ներկայացված նախագիծը չի բխում սոցիալական պաշտպանության ոլորտում Հայաստա​նի Հանրապետության կառավարության կողմից վարվող քաղա​քա​կանու​թյան սկզբունք​նե​րից, որի համաձայն պետական բյուջեի` սոցիալական ապահովությանն ուղղված մի​ջոց​ները պետք է տրամադրվեն ըւտ առաջնահերթությունների՝ ելնելով Հայաստանի Հան​րապետության քա​​ղաքացիների Հայաստանի Հանրապետությունում գտնվելու հանգամանքից: Հարկ է նկատի ունե​​նալ, որ առաջնորդվելով վերը նշված սկզբունքով, «Պե​տա​կան կեն​սա​թո​շակների մասին» Հա​​յաuտանի Հանրապետության օրենքում փո​փո​խու​թյուն​ներ և լրա​ցումներ կատարելու մա​սին» Հայաստանի Հանրապետության 19.03.2012թ. N ՀՕ-100-Ն օրեն​քով չվճարված կեն​սա​թո​շա​​կի գումարը 3 տարվա փոխարեն մեկ տարվա ժա​մա​​նա​կա​հատ​վածի հա​մար վճարելու դրույ​թին զուգահեռ սահմանվեց, որ Հա​յաս​​տանի Հան​րա​պե​տու​թյու​նում բնակ​վող Հայաստանի Հան​​​րապետության երկքաղաքացին կեն​սաթոշակի իրա​վունք ունի` անկախ    այլ   պետությունում   կեն​սաթոշակ   ստանալու   հան​գա​ման​քից   (մինչ    այդ,   Հա​-
յաստանի Հանրապետության երկքաղաքացին կենսաթոշակի իրավունք ուներ, եթե կենսա​թո​շակ չէր ստանում այլ պետությունից):


Նախագծի ընդունումը կհանգեցնի Հայաստանի Հանրապետության պետական բյու​ջե​ից լրացուցիչ հատկացումների անհրաժեշտության, որի համար համապատասխան միջոցներ նա​​խատեսված չեն ոչ Հայաստանի Հանրապետության 2012 թվականի պետական բյուջեով, ոչ Հա​​յաստանի Հանրապետության 2013 թվականի պետական բյուջեի նախագծով:

 Ելնելով շարադրվածից, Հայաստանի Հան​րապետության կառավարությունը դեմ է ներ​կա​յաց​ված օրենքի նախագծի ընդունմանը: 

Միաժամանակ հայտնում ենք, որ, ներկայացված օրենքի նախագիծը Հայաս​տանի Հան​րապետության Ազգային ժողովում քննարկելիս, հարակից զեկուցմամբ հան​դես կգա Հա​յաս​տանի Հանրապետության աշխատանքի և սոցիալական հարցերի նախարար Արտեմ Ասատրյանը:

Օրենքի նախագծի ընդուն​ման դեպքում օրենքի կատարումն ապահովող Հայաստանի Հան​րապետության կառավարության 2011 թվա​կա​նի մայիսի 5-ի «Պետական կենսաթո​շակ​նե​րի մասին» Հայաստանի Հանրապետության օրեն​քի կիրարկումն ապահովելու մասին» թիվ 665-Ն որոշման մեջ անհրաժեշտ փոփո​խու​թյունը կընդունվի օրենքի ընդունումից հետո եռ​ամսյա ժամկետում: 

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​​ցու​թյան գնահատականը:

Հարգանքով`






ՏԻԳՐԱՆ  ՍԱՐԳՍՅԱՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Պետական կենսաթոշակների մասին»  ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ընդունման դեպքում

«Պետական կենսաթոշակների մասին»  ՀՀ օրենքում փոփոխություններ և լրացումներ կատարելու մասին»Հայաստանի Հանրապետության օրենքի նախագծի ընդունումը առողջապահության  բնագավառի վրա ազդեցություն չի ունենա:  

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

Պետական կենսաթոշակների մասին» Հայաստանի  Հանրապետության օրենքում փոփոխություն կատարելու մասին Հայաստանի  Հանրապետության օրենքի նախագծի բնապահպանության բնագավառում  կարգավորման

1. Պետական կենսաթոշակների մասին» Հայաստանի  Հանրապետության օրենքում փոփոխություն կատարելու մասին Հայաս​տա​նի Հան​րա​պետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

Եզրակացություն

«Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի` սոցիալական պաշտպանության ոլորտում կարգավորման ազդեցության գնահատման

«Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի   սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և  ՀՀ Կառավարության 2010 թվականի հունվարի 14-ի  թիվ 18-Ն որոշման համաձայն:

Նախագծի սոցիալական  պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց  ինդիկատորների հիման վրա:

Նախագիծը`

ա) ռազմավարական կարգավորման  ազդեցության տեսանկյունից ունի բացասական ազդեցություն,
բ) շահառուների փոքր խմբի վրա կարգավորման ազդեցության տեսանկյունից ունի դրական ազդեցություն:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
          «Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:

ԵԶՐԱԿԱՑՈՒԹՅՈՒՆ
««Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (այսուհետ` Նախագիծ) բյու​​​ջե​​տա​յին բնագավառում կարգավորման ազդեցության գնա​հա​տման վերա​բերյալ
Նախագծով առաջարկվող փոփոխությունը (դադարեցված կենսաթոշակի (չվճարված կենսաթոշակ) և կենսաթոշակառուի մահվան պատճառով չվճարված կենսաթոշակի վճարումը կատարվում է ներկայումս գործող (մեկ տարվա) դիմաց առաջարկվող երեք տարվա այն ժամանակահատվածի համար, որի ընթացքում անձը կենսաթոշակ ստանալու իրավունք է ունեցել) ենթադրում է ՀՀ պետական բյուջեից լրացուցիչ հատկացումների անհրաժեշտություն, որի վերաբերյալ բյուջետային բնագավառում կար​գա​վոր​ման ազդեցության գնա​հա​տման եզրակացություն հնարավոր է տալ ՀՀ կառավարության լիազորած պետական կառավարման մարմնի կողմից Հայաստանի Հանրապետության կառավարության 2010 թվա​կանի հոկտեմբերի 28-ի նիստի N 42 արձանագրային որոշմամբ սահ​ման​​ված ձևա​չա​փով ներ​կա​յացված տեղեկանքի և անհրաժեշտ հաշվարկ-հիմնավորումների առ​կայության պարագայում:

Միաժամանակ հայտնում ենք, որ Նախագծի թե ըն​դու​նու​​մը, և թե չըն​դունումը ՀՀ պե​տա​կան բյուջեի եկամուտների փոփոխության չի հան​գեցնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 
ՆԱԽԱՐԱՐ 
«         »____________ 2012   թ.                                                               N_____________

Ձեր 09.10.2012թ. N 02/10.1/12805-12, կետ 1

ՀՀ ԿԱՌԱՎԱՐՈՒԹՅԱՆ

ԱՇԽԱՏԱԿԱԶՄԻ ՂԵԿԱՎԱՐ

ՊԱՐՈՆ Դ. ՍԱՐԳՍՅԱՆԻՆ

Հարգելի պարոն Սարգսյան

ՀՀ Ազգային ժողովի պատգամավորներ Ա. Վարդանյանի, Վ. Հովհաննիսյանի, Ա. Մինասյանի և Ա. Բաբայանի կողմից օրենսդրական նախաձեռնության կարգով ներկայացված «Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի կապակցությամբ հայտնում եմ, որ նախագծի ընդունումը կհանգեցնի ՀՀ պետական բյուջեից լրացուցիչ հատկացումների անհրաժեշտության, որի համար համապատասխան միջոցներ նախատեսված չեն ոչ ՀՀ 2012 թվականի պետական բյուջեով, ոչ ՀՀ 2013 թվականի պետական բյուջեի նախագծով:

Նախագիծը չի բխում նաև սոցիալական պաշտպանության ոլորտում վարվող քաղաքականության սկզբունքներից, որի համաձայն` ՀՀ պետական բյուջեի միջոցները պետք է ուղղվեն նախ և առաջ Հայաստանի Հանրապետությունում բնակվող անձանց սոցիալական ապահովությանը: Հարկ է նկատի ունենալ, որ, վերը նշված սկզբունքի հաշվառմամբ, «Պետական կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» 19.03.2012թ. N ՀՕ-100-Ն ՀՀ օրենքով, չվճարված կենսաթոշակի գումարը 3 տարվա փոխարեն մեկ տարվա ժամանակահատվածի համար վճարելու դրույթին զուգահեռ, սահմանվեց, որ Հայաստանի Հանրապետությունում բնակվող ՀՀ երկքաղաքացին կենսաթոշակի իրավունք ունի` անկախ այլ պետությունում կենսաթոշակ ստանալու հանգամանքից (մինչ այդ, ՀՀ երկքաղաքացին կենսաթոշակի իրավունք ուներ, եթե կենսաթոշակ չէր ստանում այլ պետությունից):

Միաժամանակ, հայտնում եմ, որ նախագիծն ընդունվելու դեպքում, անհրաժեշտ է, համապատասխան փոփոխություններ կատարել նաև ՀՀ 2012 թվականի պետական բյուջեում` նախատեսելով համապատասխան ֆինանսական միջոցներ, ինչպես նաև, ի կատարումն ՀՀ կառավարության 2004 թվականի ապրիլի 8-ի N 541-Ն որոշման ընդունված` ՀՀ վարչապետի համապատասխան որոշմամբ սահմանված ժամկետներում փոփոխություններ կատարել ՀՀ կառավարության 2011 թվականի մայիսի 5-ի թիվ 665-Ն որոշման մեջ:

Կից` ՀՀ արդարադատության նախարարության պետական փորձագիտական եզրակացությունը և ՀՀ ֆինանսների նախարարության կարծիքը (5 էջ):

/ՀԱՐԳԱՆՔՈՎ՝






Ա. ԱՍԱՏՐՅԱՆ

Կատ.` կենսաթոշակային ապահովության  վարչություն

Հայաստանի Հանրապետության 

աշխատանքի և սոցիալական

 հարցերի նախարար
                                                                              պարոն Արտեմ Ասատրյանին 
Ի կատարումն ՀՀ վարչապետի  2012 թ. սեպտեմբերի 10-ի

N02/10.1/12805-12 հանձնարարականի
Հարգելի նախարար
ՀՀ ֆինանսների նախարարությունը քննարկել է ՀՀ Ազգային ժողովի պատգամավորներ Ա. Վարդանյանի, Վ. Հովհաննիսյանի, Ա. Մինասյանի և Ա. Բաբայանի կողմից օրենսդրական նախաձեռնության կարգով ս.թ. սեպտեմբերի 6-ի N Ն-289 գրությամբ ՀՀ կառավարություն ներկայացված ««Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը և հայտնում է, որ նրանով առաջարկվող փոփոխությունը կբերի ՀՀ պետական բյուջեից լրացուցիչ հատկացումների անհրաժեշտության, որի համար համապատասխան միջոցներ նախատեսված չեն ՀՀ վարչապետի մոտ քննակված ՀՀ 2013 թվականի պետական բյուջեի նախագծով:

Միաժամանակ, կից Ձեզ ենք ներկայացնում ««Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ բյու​​​ջե​​տային բնագավառում կարգավոր​ման ազդեցության գնահատման վերա​​բերյալ եզրակացությունը` կազմված Հայաստանի Հանրա​պետու​թյան կառա​վա​րու​​​թյան 2009 թվականի սեպ​տեմ​բերի 10-ի «Նորմա​տիվ իրավա​​​​կան ակտերի նախա​​գծե​րի բյուջետային բնագա​վա​ռում կարգավոր​​​ման ազդեցության գնա​​​հատ​​ման կարգը հաստա​տելու մասին» N 1021-Ն որոշմամբ սահմանված կարգի համա​​​​​​ձայն:
Հարգանքով՝







Վաչե Գաբրիելյան

Կատարող`

Ռ. Բալասանովա
հեռ.` 595-215

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ

	0078 Երևան, Հալաբյան 41 ա, հեռ. 380389

Էլ. փոստ` press@moj.am


                                                                                 Հայաստանի Հանրապետության 

աշխատանքի և սոցիալական հարցերի 

նախարար պարոն Ա. Ասատրյանին

Ի կատարումն ՀՀ կառավարության 2012թ. սեպտեմբերի 10-ի
02/10.1/12805-12 թվակիր հանձնարարականի

Հարգելի պարոն Ասատրյան

Կից ներկայացնում ենք «Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:

Հարգանքով`







Հ. ԹՈՎՄԱՍՅԱՆ

Կատարող` Իրավական ակտերի փորձաքննության գործակալություն,

Ա. Մկրտչյան, հեռ. 380-227

                        ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ

          1. Օրենքի նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:



      2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ նախագիծն անհրաժեշտ է համապատասխանեցնել «Պետական բյուջեի մասին» ՀՀ օրենքի պահանջներին, քանի որ նախագծով նախատեսված պահանջները կարող են իրատեսական լինել միայն այն դեպքում, երբ վերոնշյալ օրենքում կնախատեսվեն համապատասխան ֆինանսական միջոցներ: Այս առումով անհրաժեշտ է նկատի ունենալ նաև «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները:
      3. Նախագծում իրավական այլ ակտերի նորմերի անհարկի կրկնություններ առկա չեն: 
      4. Իրավական ակտում համապատասխան փոփոխություն կատարելու անհրաժեշտությունն առկա է:


      5. Նախագծում անհրաժեշտ բոլոր հարցերը կարգավորված են:  

      6.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


     7. Օրենսդրական տեխնիկայի կանոնները պահպանված են: 
Իրավական ակտերի փորձաքննության

գործակալության պետ՝







Կ. ԽՏՐՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.  ՀՀ աշխատանքի և սոցիալական հարցերի նախարար

          պարոն Արտեմ Ասատրյանին (հավաք)
     ՀՀ արդարադատության նախարար
          պարոն Հրայր Թովմասյանին
     ՀՀ ֆինանսների նախարար 

           պարոն Վաչե Գաբրիելյանին 

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  Ժամկետ` 5 օր:

2. ՀՀ աշխատանքի և սոցիալական հարցերի նախարար

         պարոն Արտեմ Ասատրյանին (հավաք)
    ՀՀ ֆինանսների նախարար 

         պարոն Վաչե Գաբրիելյանին 
    ՀՀ էկոնոմիկայի նախարար
         պարոն Տիգրան Դավթյանին 
    ՀՀ առողջապահության նախարար
         պարոն Դերենիկ Դումանյանին
      ՀՀ արդարադատության նախարար
           պարոն Հրայր Թովմասյանին 

      ՀՀ բնապահպանության նախարար
           պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի կարգավորման ազդեցության գնա​հա​տա​կանը։     Ժամկետ` 10 օր:

3.  Տիկին Ամալյա Ենգոյանին

       տիկին Աստղիկ Միրզախանյանին 

     պարոն Արթուր Սարգսյանին
   -------------------------------------------

    Խնդրում եմ ամփոփել եզրակացությունները և պատրաստել պատասխանի նախագիծ:        Ժամկետ` 3 օր:

Դավիթ Սարգսյան

.......-ը .................-ի, 20....... թ.

հ/հ..........................

Կատարող. Պետրոս Քացախյան

Հեռ. 515731

ՆԱԽԱԳԻԾ
Պ-078-06.09.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Պետական կենսաթոշակների մասին» Հայաստանի Հանրապետության 2010 թվականի դեկտեմբերի 22-ի ՀՕ-243-Ն օրենքի (այսուհետ` Oրենք) 36-րդ հոդվածի 1-ին մասի երկրորդ պարբերությունում «մեկ» բառը փոխարինել «երեք» բառով: 
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը եւ տարածվում է մինչեւ սույն օրենքն ուժի մեջ մտնելը ծագած հարաբերությունների վրա: 

Սույն օրենքն ուժի մեջ մտնելու կապակցությամբ կենսաթոշակառուին վճարման ենթակա` չվճարված կենսաթոշակի գումարը վճարվում է օրենքով սահմանված կարգով ներկայացված նոր դիմումի հիման վրա` անկախ նոր դիմումը ներկայացնելու ժամկետից: Եթե սույն մասով սահմանված` չվճարված կենսաթոշակի գումարը չի վճարվում կենսաթոշակառուի մահվան պատճառով, չվճարված կենսաթոշակի գումարը վճարվում է կենսաթոշակառուի մահվան պատճառով չվճարված կենսաթոշակի համար սահմանված կարգով: 

Մինչեւ սույն օրենքն ուժի մեջ մտնելը մահացած կենսաթոշակառուի` սույն հոդվածի 2-րդ մասով սահմանված չվճարված կենսաթոշակի գումարը վճարվում է կենսաթոշակառուի մահվան պատճառով չվճարված կենսաթոշակի գումարը ստանալու իրավունք ունեցող անձին, եթե դիմումը ներկայացվել է սույն օրենքն ուժի մեջ մտնելուց հետո վեց ամuվա ընթացքում: 
  
ՏԵՂԵԿԱՆՔ ՀԻՄՆԱՎՈՐՈՒՄ 

«Պետական կենսաթոշակների մասին» Հայաuտանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագիծն ընդունելու վերաբերյալ 
«Պետական կենսաթոշակների մասին» ՀՀ օրենքի 36-րդ հոդվածով սահմանված է չվճարված կենսաթոշակի գումարը վճարելու կարգը: «Պետական կենսաթոշակների մասին» Հայաստանի Հանրապետության օրենքում փոփոխություններ եւ լրացումներ կատարելու մասին» ՀՀ 19.03.2012թ. թիվ ՀՕ-100 Ն օրենքով կատարված փոփոխության համաձայն` սահմանվեց, որ չվճարված կենսաթոշակի գումարը վճարվում է դիմելուն նախորդող մեկ տարվա ժամանակահատվածի համար` նախկինում գործող 3 տարվա փոխարեն: 
Փոփոխությունը առաջացրել է մեր կենսաթոշակառուների արդարացի դժգոհությունը եւ բացասաբար է ազդել կենսաթոշակառուների սոցիալական վիճակի վրա: 

Ընդ որում, տուժել են այն կենսաթոշակառուները, ովքեր սոցիալական ծանր իրավիճակից ելնելով մեկնել են արտասահմանի իրենց հարազատների մոտ` հույս ունենալով, որ վերադառնալու դեպքում կստանան իրենց կուտակած առանց այն էլ չնչին կենսաթոշակը եւ կհոգան իրենց ապրուստը: 

Խնդիրը լուծելու նպատակով առաջարկվում է վերականգնել չվճարված կենսաթոշակի գումարը դիմելուն նախորդող երեք տարվա ժամանակահատվածի համար վճարելու դրույթը: 

ՀՀ ՕՐԵՆՔԸ ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ

	Հոդված 36. 
	Չվճարված կենսաթոշակի գումարը վճարելը


 
1. Չվճարված կենսաթոշակի գումարը վճարվում է յուրաքանչյուր հաջորդ ամսվա կենսաթոշակի գումարի հետ` մինչև սույն օրենքով սահմանված կարգով կենսաթոշակ վճարելը դադարեցնելը:

Եթե կենսաթոշակը վճարելը դադարեցվել է, ապա չվճարված կենսաթոշակի գումարը վճարվում է դիմելու կամ կենսաթոշակ վճարելը վերսկսելու (կենսաթոշակ ստանալու իրավունքը վերականգնելու) համար հիմք համարվող տեղեկատվությունը ստացվելու ամսվան նախորդող մեկ  երեք տարվա այն ժամանակահատվածի համար, որի ընթացքում անձը կենսաթոշակ ստանալու իրավունք է ունեցել:

Կենսաթոշակառուի մահվան պատճառով չվճարված կենսաթոշակի գումարը վճարվում է կենսաթոշակ ստանալու իրավունքը դադարեցնելու ամսվան նախորդող մեկ տարվա այն ժամանակահատվածի համար, որի ընթացքում նա կենսաթոշակ ստանալու իրավունք է ունեցել:

2. Կենսաթոշակ նշանակող ստորաբաժանման մեղքով չվճարված կենսաթոշակի գումարները վճարվում են անցած ամբողջ ժամանակահատվածի համար, որի ընթացքում անձը կենսաթոշակի իրավունք է ունեցել:

3. Կենսաթոշակառուի մահվան դեպքում չվճարված կենսաթոշակի գումարը վճարվում է մահացածի ամուսնուն կամ 14 տարեկան և դրանից բարձր տարիքի անչափահաս երեխային` անկախ կենսաթոշակառուի մահվան օրվա դրությամբ նրա հետ համատեղ նույն վայրում (հասցեում) հաշվառված լինելու հանգամանքից, իսկ ընտանիքի այլ անդամին` եթե նա, ըստ Հայաստանի Հանրապետության բնակչության պետական ռեգիստրում առկա տվյալների, կենսաթոշակառուի մահվան օրվա դրությամբ նրա հետ համատեղ հաշվառված է եղել նույն վայրում (հասցեում): Անչափահաս կամ խնամակալության տակ գտնվող կենսաթոշակառուի մահվան դեպքում չվճարված կենսաթոշակի գումարը վճարվում է նաև նրա օրինական ներկայացուցչին` ծնողին, որդեգրողին կամ խնամակալին:

Այդ գումարը վճարվում է, եթե դիմումը և անհրաժեշտ փաստաթղթերը կենսաթոշակ նշանակող ստորաբաժանում են ներկայացվում կենսաթոշակառուի մահվանից հետո՝ վեց ամսվա ընթացքում: Վեցամսյա ժամկետում չդիմելու դեպքում կենսաթոշակառուի մահվան պատճառով չվճարված կենսաթոշակի գումարը ենթակա է ժառանգման, եթե դիմումը և անհրաժեշտ փաստաթղթերը կենսաթոշակ նշանակող ստորաբաժանում են ներկայացվում կենսաթոշակառուի մահվանից հետո` տասներկու ամսվա ընթացքում:

4. Չվճարված կենսաթոշակի գումարը վճարվում է միանվագ:

5. Չվճարված կենսաթոշակի գումարը վճարելու համար անհրաժեշտ փաստաթղթերի ցանկը սահմանում է Հայաստանի Հանրապետության կառավարությունը:

(36-րդ հոդվածը խմբ. 19.03.12 ՀՕ-100-Ն)






